
Udako baso-suteen aurkako kanpaina heldu den  astelehenean hasiko da

Caballero presidenteordeak eta Sanzberro kontseilariak detaile guztiak aurkeztu dituzte prentsa aurrean

Asteazkena, 2008ko maiatzaren 28a.  Heldu den astelehenean, ekainak 2, hasiera emanen zaio 2008ko udako baso-suteen prebentzio eta itzaltze kanpainari, irailaren 30ean amaituko dena. Hala ere, klimatologiak horrela gomendatzen badu, egun batzuk luzatuko da. Iaz erabilitako  ia baliabide berberekin diseinatu da kanpaina, baina edizio honetan zerbitzuak eta txandak berrantolatu dira hobeki erantzuteko suteen arriskurik handiena duten orduetan, alegia, arratsaldeetan.
Horrela, Talde Mugikorra berreskuratu izan da, hamar lagunek osatua eta Peraltan kokatua egongo dena, eta autobonba bat eta langileria garraiotzeko ibilgailua izanen ditu talde honek. Zerbitzu hau suteak gertatzeko arriskurik handieneko egunetan interes bereziko eskualdeetara mugituko da (alderdi babestuak, natur parkeak, eta abar), eta beharrezkoa izanez gero zenbait esku hartze indartuko dira. Horrez gain, Lurreko Talde bat martxan jarriko da, Iruñeko Miluzeko parkean kokatuta, gainerako baseei sostengua emanen diena.
Lehendakaritza, Justizia eta Barne kontseilari eta presidenteordeak eta Landa Garapeneko eta Ingurumeneko kontseilariak, Javier Caballero Martínez eta Begoña Sanzberro Iturriria, prebentzio eta itzaltze dispositiboak aurkeztu dituzte gaur presntsaurrean. Aipatu dispositiboak antolatuak izan dira Nafarroan gertatzen den edozein suteri gehienez 30 minututan erantzuteko airez nahiz lurrez, alerta jasotzen denetik kontatzen hasita.

Nafarroako Larrialdietarako Agentziak 585 suhiltzaile izanen ditu, langile finko eta kontratatuen artean. Azken hauek 168 izanen dira (76 peoi laguntzaile, 45 gidari laguntzaile, 31 begirale eta 16 langile helikopteroz garraiatutako brigadarako), 11 parke eta 14 behatokitan banatuta, eta horrez gainera 200 suhiltzaile boluntario izanen dira, eta guztira 122 ibilgailu.
Kontratutako lengileriak indartuko ditu bereziki Nafarroako Erdialdeko eta Hegoaldeko parke eta behatokiak –Miluzeko basea, Tafalla, Lizarra, Zangoza, Tutera, Peralta eta Monte Planoko aerodromoa-, eta lanean gutxika-gutxika hasiko da, %50a ekainaren 9an, eta gainerakoa ekainaren 26an. Helburua da uztailaren lehenean langile hauek prest izatea.
Gainerako baliabideak ere mailaka jarriko dira martxan. Ekainaren 15ean, Gobernuak hirugarren helikoptero bat izanen du eta prozesua uztailaren lehenean ere bukatuko da, Ministerioak lagatako lurrean kargatzeko hegazkina, Tafallako Monteplanoko aerodromoa base izanen duena, operatibo jartzen denean. Bestalde, helikopteroz garraiatutako brigada, Miluzeko parkea base izanen duena, langile kontratatuen bidez osatuko da, eta aurten Nafarroako Larrialdietarako Agentziako (NLA) zortzi suhiltzaile-kaboren agindupean egonogo da (horietako bi erreserban daude). Lan horretarako prestakuntza berariazkoa jaso izan dute. Modu horretan, baliabideen koordinazioa eta eraginkortasuna hobetu nahi da.
Behatokiei dagokienez, 14 izanen dira, iaz baino bi gutxiago, eta ondoko toki hauetan kokatuta egonen dira: Ezkaba mendia, Rala, Zaraitzuko Espartza, Las Coronas, Arangoiti, Eslaba, Vigas, Fitero, Jurramendi, Biloria, Ioar, Girgillao, Erreniega eta  Elo Mendi. NLAk komunikazio gunea izanen du behatokietarako eta telefonogunea ere Miluzen abisuak jaso eta emergentziak koordinatzeko. Horretarako prestatutako langileria kontratatuko da.

Udan zehar, NLAk behatoki hauen birkokapena aztertuko du, izan ere, azken urteotan pista berriak zabaldu baitira, horietako batzuk parke eolikoetara ailegatzeko, eta baso-lurra aldatu edo handitu egin da. Nafarroak dituen milioi bat hektareatik 650.000 baso-izaera daukate, alegia, lurraren %65, eta lur horien pisua gero eta handiagoa da, alde batetik oihaneztatze lanengatik eta bestetik nekazaritzako lanak uzten direlako, Landa Garapeneko eta Ingurumeneko Departamentuak emandako datuen arabera.
Horrez gainera, Nafarroako Gobernuko Telekomunikaziioetako Unitate Mugikor berria kanpainaren zerbitzura egonen da beharrezkoa izanen balitz estaldurarik gabeko tokietan edo edo Gobernuko zerbitzuek erabiltzen duten Tetra telekomunkazioetako sistemaren estaldura gutxiko tokietan.
Azkenik, Gobernuak koordinazio batzordearen lana indartu nahi du. Jakina denez batzorde horretan daude, besteak beste, Lehendakaritza, Justizia eta Barne eta Landa Garapeneko eta Ingurumeneko Departamentuetako zerbitzu desberdinak, eta horien artean Foruzaingoa. Azken honek, Ingurumena Babesteko Unitatearen bidez, sute-delituari buruzko 8 atestatu judizial igorri zuen epaitegi desberdinetara, eta 75 salaketa administratibo bidali zuen Ingurumeneko Departamentura arau-hauste desberdinengatik. Horrez gain, 601 zerbitzu egin ziren sute arloan: patruiatzea, uztondo eta ezponden erreketan laguntzea, eta abar. Aipatu organoa, sute arloan esku hartzen duten eragileak koordinatzeko sortu zenak, kanpainaren martxa ebaluatuko du aldizka.
2 milioi euro baso-suteei aurrea hartzeko

Landa Garapeneko Departamentuak 2 milioi euro inguru inbertitu du pasa den neguan baso-suteei aurrea hartzeko xedez. Besteak beste, ondoko neurri hauek hartu izan dira: sasi-garbiketa prebentiboak, basogintzako lanak eta baso garbiketak; baso-pistak diseinatu, egin eta hobetzea –esate baterako Uxuen, Leotzen, Galipentzun, Lergan, Lokitzen eta Eslaban- edo aintzirak birgaitzea.
Landa Garapeneko Departamentuak makineria egonkorreko erreten bat finatzatuko du. Hondeamakina bulldozer eta hura garraiatzeko ibilgailua izanen da erreten hau,  eta itzaltze zerbitzuei erraztasunak emateko suebakiak eta baso-pistak zabaltzeko prest egonen da. Kostua 100.000 euro ingurukoa izanen da.
Bestalde, koordinazio maila handia dago Barne Departamentuarekin, izan ere, Ingurumeneko bi baso-teknikarik–goardiako bat eta haren ordezkoa- laguntza ematen diete suhiltzaileei itzatze lanetan, bereziki sute handietan, eta begetazio eta lurraldeari buruzko iritziak eskaintzen dituzte erabakien hartzea errazteko. Ingurumeneko Zuzendaritza Nagusiko landa-langileek ere lan horietan parte hartzen dute.
Aipatutako neurriez landara, Landa Garapeneko eta Ingurumeneko Departamentuak baso lanetarako dirulaguntzen kanpainak mantentzen ditu urtero. Haien bidez laguntza ematen zaie toki entitateei eta jabe pribatuei basoak behar bezala kudeatu, hobetu eta zaintzeko. Guztira 4 milioi euro ematen zaie toki entitateei (%50 Departamentuak emana eta gainerakoa Europako FEADER fondoen bidez), eta 800.000 jabe pribatuei (dena Departamentuak finantzatuta).
Halaber, mendien antolatze politikei esker, basoko produktuak mugitzen ahal dira eta merkaturatzen ahal dira modu jasangarriagoan eta espazio bakoitzeko behar ekologikoekin bat etorrita, eta horrek aukera ematen du baso kudeaketa egokia egiteko, mendien abandonatzea saihestuz, ete hori gnuztia baso-suteen arriskua gutxiagotzeko xedez.

Azkenik, jendea arduragabea ez izateko eta haren ekintzen ondoriak jakin ditzan eta suteen arriskua gutziagotzeko helburuz, Sanzberro kontseilariak foru agindu bat emanen du ekainean zehar, heldu den udan landa-munduan sua erabiltzeko neurriak biltzen dituena. Arau honek ziuraski honelako neurriak ezarriko ditu: uztondo erreketen debekua, motorreko ibilgailuen erabiltzea murriztea baso-pistetan; eta materiala piroteknikoaren erabiltzea murriztea.

( Oharra:www.navarra.es -eko "Berriak" atalean prentsa agiri honi lotutako argazkia eskeintzen da.

